
fréttir 

UTIÐ AF KOLMUNNA VERÐ-
UR HÉR VIÐ IAND í SUMAR 
■ Rannsóknir íslendinga og Sovét-
manna á hafinu milli Noregs og íslands 
í vor og sumar benda til þess að kol-
munnagöngur í sumar verði líklega í 
norskri efnahagslögsögu að mestu leyti. 
Þetta er vegna þess að kaldur Austur-ís-
landsslraiiiiiiir nær mun lengra austur og 
suður í haf í átt til Fxreyja og Noregs en 
að venju. Þetta kemur fram í frétt frá 

Hafrannsóknarstofnun um fund ís-
lenskra ogsovéskra haf- og fiskifræðinga 
um ástand sjávar, þörunga, átu og 
kolmunna í hafinu iuilli íslands og 
Noregs, sem var haldinn í Hafrannsókn-
arstofnuninni dagana 11.-12. júlí s.l. 

Á fundinum kom einnig fram að 
mælingar Sovctmanna sýna hlutfallslega 
mikil áhrif hlýsjávar við Norður-Noreg 

og í Barentshafi sem getur lofað góðu 
bæði fyrir útbreiðslu og afkomu loðnu 
og þorsks á þeim slóðum. Sambærilegar 
slóðir við ísland, fyrir norðan og austan 
land, lofa hins vcgar ekki góðu um 
afkomu nytjafiska okkar á uppvaxtar og 
ætisslóðum ef aðlíkum lætur. Er þáeftir 
að sjá hvort sjó og seiðarannsóknir í 
ágúst breyti nokkru um. 

Fundinn í Hafrannsóknastofnun sátu 
5 Sovétmcnn, og Svend-Aagc Malmbcrg 
sem stjórnaði fundi, Ingvar Hallgríms-
son, Sveinn Sigurbjörnsson, Héðinn 
Valdemarsson og Erlendur Jónasson, 
sem er ritstjóri skýrslugerðar um niður-
stöður fundarins fyrir fund Alþjóðahaf-
rannsóknaráðsins í Gautaborg í október 
n.k. -GSH 

íslenskir piltar 
framarlega í 
gódaksturs-
keppni í 
Egyptalandi 
■ íslcndingar höfnuðu í 7.-8. sæti á 
alþjóðlcgu rciðhjólakcppninni scm var 
haldin í Cairó nýlcga á vcgum egypska 
umferðarráðsins og samtaka alþjóðlcgra 
umfcrðaráða. Sigurvegarar á mótinu 
uröu Finnar. íslcnsku keppcndurnir 
voru þcir Arnar Frcyr Jónsson og Jón 
Pétur Einarsson cn þcir urðu hlutskarp-
astir í úrslitakeppni grunnskóla s.l. 
haust. 

Jafnframt fór fram kcppni unglinga á 
lcttum bifhjóluni. í þeirri keppni sigruðu 
Júgóslavar en íslcnsku piltarnir, Svavar 
Þorstcinsson og Örn Jónsson urðu í 14 
sæti. Þeir urðu sigurvcgarar í vélhjóla-
keppni Bindindisfclags ökumanna og 
fleiri aðila s.l. haust. 

í báðum keppnunum var að venju 
þrcytt kcppni í skrincgum spurningum, 
góðakstri og hjólaþrautum. Þátttakend-
ur voru alls 66 frá 19 þjóðum. Aðstaða 
til kcppni var nokkuð crfið: hiti yfir 40 
gráðurogskipulagmótsins íslakara lagi. 

Fararstjórn og undirbúning önnuðust 
Guðmundur Þorsteinsson námsstjóri og 
Sumarliði Guðbjörnsson lögrcglumað-
ur. Að sögn þcirra voru piltarnir landi 
sínu til sóma mcð góðri íramkomu í 
hvívctna. 

-GSH 

■ Cairófararnir með Hafnarfjörð í baksýn. Frá vinstri standa: Guðmundur Þorsteinsson, Jón Pétur Einarsson, Örn 
Jónsson, Arnar Freyr Jónsson, Svavar Þorsteinsson og Sumarliði Guðbjörnsson. Ljósm. G.A. 

„Gullskipið í leitirnar eftir mánuð? 
■ Vera kann að „gullskipið" svonefnda 
á Skciðarársandi komi í lcitirnar um 
mánaðarmótin ágúst-scptembcr n.k. 

Að sögn Kristins Guðbrandssonar 
hjá Björgun h.f. sem er cinn forystu-
manna leitarhópsins verður hafist handa 
á sandinum á ný eftir sumarleyfi á 
þriðjudag. Að undanförnu hefur vcrið 
rckið niður mikið stálþil umhvcrfis þann 
stað þar scm talið cr að skipið sé grafið. 

Samtals verða reknar niður 167 meters-
breiðar „skúffur", og er aðeins eftir að 
koma 26 niður. Þegar því verki lýkur og 
öðrum verkþáttum sem því tengjast 
verður hafist handa um að dæla 15 
þúsund rúmmetrum af sandi ofan af 
skipinu.Þá ætti skip að koma í Ijós. 

„Við höfum enn enga ákvörðun tekið 
um það hvað gert verður þegar skipið er 
komið í Ijós," sagði Kristinn Guðbrands-

son. „Fyrst verðum við að sjá hvert 
ástand þess er, og síðan verður ákvörðun 
tekin í samráði við erlenda og innlenda 
aðila." 

Veður hefur verið leitarhópnum, sem 
í eru samtals 17 manns, heldur óhagstætt 
í sumar, einkum miklir vindar á sandin-
um, en verkinu hefur samt miðað þokka-
lega áfram, og að öllu forfallalausu 
rennur stóra stundin upp mánuð. 

Bók um Arngrím Gíslason málara r 
— eftir dr. Kristján Eldjárn, væntanleg fyrir næstu jól 
■ Væntanleg er á bókamarkaðinn fyrir Um Arngrím Gíslason málara eftir Dr. skömmu fyrir andlát sitt á s.l. ári. 
næstu jól hjá bókaútgáfunni Iðunni bók Kristján Eldjárn, en hann lauk við hana Sonur höfundar, Þórarinn Eldjárn, 

Margar gerðir. — Ledur- og tauáklæði. 
Ótrúlega lágt verð. 

hefur tekið að sér að fylgja bókinni á 
leiðarenda til iesenda. Honum farast svo 
orð í eftirmálaÉ. 

„Þegar faðir minn féll frá, 14. septem-
ber 1982, hafði hann um nokkurt skeið 
einbeitt sér að því að ljúka verki sínu um 
Arngrím málara, efni sem hafði verið 
honum hugleikið allt frá bernsku, rann-
sóknarefni með öðru á stopulum stund-
um í nær fjörutíu ár. Má segja að meðal 
margra óunninna vcrkefna hans hafi 
Arngrímsbókin verið eins konar óska-
barn. og því kaus hann að veita henni 
forgang umfram annað cr hann hafði 
losað sig undan þeim embættisskyldum 
er tóku drýgstan hluta af starfsævi 
hans... verkið var svo langt komið að 
allar heiidarlínur voru orðnar ákaflega 
skýrar. Meginmálið allt var fullritað, 
eins og það birtist hér, sömuleiðis lang-
flestir myndatextar." 

Arngrímur málari fæddist í Skörðum 
í Reykjahverfi í Suður-Þingeyjasýslu 
hinn 8. janúar 1829. Síðustu ár ævinnar 
bjó hann í Gullbringu í Svarfaðardal og 
var jarðsunginn að Tjörn hinn 9. mars 
1887 af séra Kristjáni Eldjárn Þórarins-
syni. 

Björn Th. Björnsson listfræðingur 
hefur sagt að „af alþýðumálurum á 
síðari helmingi 19. aldar er í raun og 
veru aðeins einn maður sem verðskuldar 
listamannsnafn, en það er Amgrímur 
Gíslason..." 

„Flestir íslendingar vissu ekki að hann 
væri til og hafa ekki til skamms tíma 
vitað að hann hafi nokkurn tíma verið 
það... Eigi að síður stendur verk hans og 
standa mun sem vitnisburður um mann 
og mannlíf á einum punkti í sögu vorri," 
segir Dr. Kristján Eldjárn á einum stað. 

-ÞB 

Norræna kvik-
myndahátíðin 
22 . -28 . júlí: 

f f #mTclll I O ■ 
sigraði 
■ íslenska myndin „Áfallið" varð 
hlutskðrpust. í flokki 17-24 ára á 
norrænu kvikmyndahátíðinni „Nord-
isk Smalfilm og Video" og hlaut því 
titiiinn Norðurlandameistari í ung-
lingaflokki. Hofundar' myndarinnar 
eru Sveinn Andri Sveinsson, Gunnar 
Sigurðsson,'. Smári Ríkharðsson, 
Guðmar Þorleifsson og Pálmi Sigur-
hjartarson. í sama aldursflokki hlaut 
önnur íslensk kvikmynd verðlaun, 
var það „Morgundagurinn" eftir þá 
Svavar Þorsteinsson og Hjört Sverr-
isson. Hlaut hún bronsverðlaun. í 
flokki 16 ára og yngri hlaut íslensk 
mynd annað sæti, var það myndin 
„Divina Tragedia" eftír Johann Ás-
mundsson og Snorra Gunnarsson. 

Atlt eru þetta ungir og efnitegir 
kvikmyndagerðarmenn og má búast 
við stórafrekum af þeirra hálfu á 
næstu árum. Alls voru sýndar 38 
myndir á kvikmyndahátíðinni sem 
lauk fimmtudaginn 28. júlí. 

- Jó l . 

I 
sárum 
■ Nú er sá tími sem gæsir eru f 
sárum. Á undanförnum árum hafa 
borist fréttir um að menn drepi 
þessargæsír í verulegum mæli. Gæsa-
veiðar á þcssum tíma eru bannaðar 
mcð lögum og því vill stjórn Skot-
veiðifélags íslands vara verslanir, 
kaupmenn og veitingahúsaeigendur 
við að kaupa þessa ólöglegu bráð. 
Félagar í Skotveiðifélaginu munu 
umsvifalaust kæra atla þá sem staðnir 
verða að drápi gæsa í sárum, enda 
um lögbrot að ræða og gróft siðabrot. 

Stjórn Skotveíðifélagsins skorar á 
hvern þann, sem kann að verða var 
við eða gruna aðíla um ólöglegt 
athæfi af þessu tagi að koma upplýs-
ingum um það áleiðis til stjórnar 
Skotveiðifélagsins eða til næstu lög-
gæsluyfirvalds^ 

(Fréttatilkynning) 

■ Ásgerður Búadóttir 

Hlaut starfs-

laun Reykja-

víkurborgar 
■ Stjórn Kjarvajsstaða samþykkti 
nýlega að veita Ásgerði Búadóttur 
vefara starfslaun Rcykjavíkurborgar 
til eins árs frá 1. október n.k. að 
telja. 26 umsóknír bárust um starfs-
launín frá 'tístamönnum í ýmsum 
greinum. 

Ásgerður Búadóttir lauk námi frá 
Handíða og myndtistarskótanum 
1945 og stundaði sfðan framhalds-
nám við listaakademíuna í Kaup-
mannahöfn til 1949. Hún hefur hatd-
ið einkasýningar og tekið þátt í 
samsýningum í Reykjavík, Norður-
löndunum og víða á meginlandi Evr-
ópu og í Kanada. 

-JGK 


